
Oqaasertaliussat

Naalakkersuisut - Suliassaqarfiit 10 - 99
Nr. 1.
Naalakkersuisut piginnaatinneqarput suliassaqarfiit allanngornerisa malitsigisaanik kontut
pingaarnerit akornanni aningaasaliissutinik oqaasertaliussanillu nuussisinnaanermut, kiisalu
allaffissornikkut kontut pingaarnerit xx.xx.01 akornanni aningaasaliissutinik nuussisinnaa-
nermut.

Nr. 2.
Naalakkersuisut piginnaatinneqarput aningaasartuutissat Namminersornerullutik Oqartussat
pigisaanni akisussaaffigisaanniluunniit illorsuarni, sanaartukkani pigisanilluunniit tillinni-
arnikkut, ikuallannikkut imaluunniit allatut ajutoornikkut il.il. pilersimasut akiler-
nissaannut.

Nr. 3.
Eqqartuussivinni suliani apeqqutit pingaarnerit tunngaviusullu Namminersornerullutik
Oqartussat inatsisiliornerinut pingaaruteqartut naliliivigineqartussaatillugit Naalakkersuisut
piginnaatinneqarput avataaniit inatsisilerinikkut ikiorserneqarnermut inummut allamut
aningaasartuuteqarnissamut.

Nr. 4.
Atorunnaarsitsinermut aningaasartuutinik ilanngaaseriikkanik imaqartunik kiffartuunne-
qarnermut isumaqatigiissusiornissaminnut Naalakkersuisut piginnaatitaapput. Taakku
kontunut pingaarnernut tulliuttunut tunngasuupput: 64.10.12 Nioqqutissanik pilersuineq,
64.10.14 Ingerlatsinermut isumaqatigiissutit tunisassiorfiit, 73.10.10 Umiarsuartigut
ilaasunik angallassineq aammalu 73.10.11 Nunatta iluani umiarsuartigut usinik angallassi-
neq.

Nr. 5.
Naalakkersuisut piginnaatinneqarput pigisat nalillit Namminersornerullutik Oqartussat
pigisaasa 5 mio. kr. ataallugu nalillit tunineqarnissaat pillugit suliassat aalajangiivigisarnis-
saannut. Pigisat nalillit 1 aamma 5 mio. kr.-it akornanni akillit tunineqarpata Inatsisartut
Aningaasaqarnermut Ataatsimiititaliaat ilisimatinneqartassaaq.



Namminersornermut, Inatsisinik atortitsinermut Aatsitassanullu
Naalakkersuisoq – Suliassaqarfiit 15 – 19

Kontumut pingaarnermut 18.01.03-mut Aatsitassanut Ikummatissanullu Pisorta-
qarfik, Ingerlatat isertitanit matussuserneqartartut
Naalakkersuisut piginnaatinneqarput Aatsitassanut Ikummatissanullu Pisortaqarfiup
ingerlataanut isertitanit matussuserneqartartunut ilaatillugu isertitat aningaasartuutillu
kontumit pingaarnermit matumannga 18.01.03 Aatsitassanut Ikummatissanullu Pisortaqar-
fik, Ingerlatat isertitanit matussuserneqartartut, akilerneqartartut nikingassutaasa ukiumut
aningaasanut inatsiseqarfiusumut tulliuttumut toqqornissaannut.

Kontumut pingaarnermut 18.01.04-mut, Aatsitassanut ikummatissanullu tunngasuni
kiffartuunneqarnissamik isumaqatigiissutit
Naalakkersuisut aatsitassanut ikummatissanullu tunngasuni Kalaallit Nunaanni inuussutis-
sarsiuteqarnermut innuttaasunullu tunngassuteqartuni ineriartortitsinermik suliassat sulias-
sallu allat pillugit ingerlatseqatigiiffimmik ataatsimik arlalinnilluunniit kiffartuunneqarnis-
samik ataatsimik arlalinnilluunniit isumaqatigiissuteqarnissamut piginnaatinneqarput.
Isumaqatigiissutit ukiumi aningaasanut inatsiseqarfiusumi atuutsinneqarsinnaapput anin-
gaasartuutillu 2004-mi ukiunilu missingersuusiorfiusuni kontumi pingaarnermi aningaasa-
liissutini tamarmiusuni killigititat iluini akilerneqassapput.

Aningaasarsiornermut Nunanullu allanut tunngasunut naalakkersuisoq
- Suliassaqarfiit 20 – 29

Suliassaqarfimmut 20-imut Aningaasaqarnermut Pisortaqarfik
Nr. 1.
Naalakkersuisut piginnaatinneqarput Royal Arctic Line A/S-ip umiarsuaataanik sikusior-
sinnaasunik, Arina Arctica, Irena Arctica, Nuka Arctica, Naja Arctica aamma Kiista
Arctica, piumasaqaatitaqanngitsumik umiarsuit naatsorsuutini nalingisut akilerlugit pisisin-
naatitaassallutik pisisussaatitaassallutillu, tassa ingerlatseqatigiiffik suliassamik ingerlatsi-
nissaminut kisermaassisinnaatitaanerminik unioqqutitsissagaluarpat, akilersukkaminik
unitsitigaluarpat, nammineq piumassutsiminik pinngitsaalisaalluniluunniit pigisaminik
tuniniaatitaagaluarpat, imaluunniit akiliisinnaajunnaartutut nalunaarutigineqarpat, minner-
paamilli akilissavaat umiarsuarsinermut taarsigassarsisitsisarfimmi akiitsut sinnerisut
amerlatigisunik. 1. januar 2004 akiitsut sinneri  159.027.000 kr.-iuput.

Akisussaaffinnik malinninngitsoornikkut piumasaqaatitaqanngitsumik pisisussaatitaaneq
atuutilissagaluarpat pisisinnaatitaanermuttaaq atapput umiarsuarsinermut taarsigassarsianik
Namminersornerullutik Oqartussat akisussaaffinnik ingerlaannartumik
tigusisinnaatitaanerat tigusisussaatitaanerallu.



Nr. 2
Naalakkersuisut piginnaatinneqarput Royal Arctic Bygdeservice A/S-ip umiarsuaataanik
M/S Pajuttaammik piumasaqaatitaqanngitsumik umiarsuit naatsorsuutini nalingisut
akilerlugu pisisinnaatitaassallutik pisisussaatitaassallutillu, minnerpaamilli akilissavaat
umiarsuarsinermut taarsigassarsisitsisarfimmi akiitsut sinnerisut amerlatigisunik. 1. januar
2004 akiitsut sinneri 7.475.000 kr.-iupput.

Pisisinnaatitaaneq pisisussaatitaanerlu atuutilissappu ingerlatseqatigiiffik akuersissumminik
unioqqutitsippat, akilersuinerminik unitsitsippat, nammineq piumassutsiminik pinngitsaali-
saalluniluunniit pigisanik tuniniaatitaappat, imaluunniit akiliisinnaajunnaartutut nalunaaru-
tigineqarpat.

Akisussaaffinnik malinninngitsoornikkut piumasaqaatitaqanngitsumik pisisussaatitaaneq
atuutilissagaluarpat pisisinnaatitaanermuttaaq atapput umiarsuarsinermut taarsigassarsiani
umiarsuarsinermut taarsigassarsianik Namminersornerullutik Oqartussat akisussaaffinnik
ingerlaannartumik tigusisinnaatitaanerat tigusisussaatitaanerallu.

Kontumut pingaarnermut 20.05.20-mut Kommuninut ataatsimoortumik tapiissutit
Nr. 1.
Meeqqat atuarfianni klassini annerni atuartut atuarnermut tapiiffigineqartarnerat pillugu
Inatsisartut peqqussutaat nr. 5, 28. oktober 1982-imeersoq naapertorlugu meeqqat atuarfi-
anni atuartunut angajoqqaaminni najugaqartunut ukiumi atuarfimmi 2003/2004 tapiissutit
makku pilersuisullu isertitaasa akileraaruserneqartussat (2002) killingi aalajangiunneqarput.
Tapiissutit annerpaamik ukiumut ataatsimut qaammatini 10 tunniunneqartassapput.

Isertitat killissaat
2002

Tapiissutit ukioq
atuarfiusoq 2003/04

Isertitat akileraarutillit Ukiumut tapiissutit  Qaammammut tapiissutit
 inorlugit  173.096 10.036 1.003,60
                     173.096 -  193.319 8.548 854,80
                     193.319 -  214.824 7.152 715,20
                     214.824 -  234.737 5.817 581,70
                     234.737 -  256.129 4.507 450,70
                     256.129 -  277.859 3.257 325,70
                  277.859  0 0

Ukiumut atuarfiusumut 2004/2005- imut tapiissutit pilersuisullu ukiumut 2003-imut iserti-
taasa akileraaruserneqartussat killingi imaapput::



Isertitat killissaat
2003

Tapiissutit ukioq
atuarfiusoq 2004/05

Isertitat akileraarutillit Ukiumut tapiissutit  Qaammammut tapiissutit
Inorlugit  178.774 10.366 1.036,50
                     178.775 -  199.660 8.828 882,80
                     199.661 -  221.870 7.387 738,70
                     221.871 -  242.436 6.008 600,80
                     242.437 -  264.530 4.655 465,50
                     264.531 -  286.973 3.364 336,40
                 286.974 0 0

Siunertamut kontumut 20.10-imut Siunertat immikkut ittut
Nr. 1.
Naalakkersuisut piginnaatinneqarput Inatsisartut aningaasaqarnermut ataatsimiititaliaat
ataavartumik ilisimatitsissuteqarfigisarlugu, Namminersornerullutik Oqartussani
akiliisinnaassuseqarnerup nikerarnera il.il. pakkersimaarniarlugit
taarsigassarsiniarnissamut.

Taarsigassarsinermut atatillugu Naalakkersuisut pigisat aningaasanik nalillit
qularnaveeqqusiussinnaavaat, Namminersornerullutik Oqartussat nunani allani
taarsigassarsineranni isumaqatigiissuteqarnermi atugassaritinneqartut naapertorlugit.

Naalakkersuisut taarsigassarsisinnaaneq pillugu maleruagassat erseqqinnerusut
aalajangersassavaat, tamatumunnga ilanngullugu taarsigassarsiat qitiusumik
nalunaarsorneqarnissaat.

Naalakkersuisut piginnaatinneqarput Namminersornerullutik Oqartussat
akiliisinnaassusiannik taarsigassarsiaannillu allanngortitsinissaminnut, aammalu
Namminersornerullutik Oqartussat akiitsuinut akiliisinnaassusiannullu atatillugu
aningaasatigut isumaqatigiissuteqarnissaminnut, tamatumani ilanngullugit erniatigut
allamiullu aningaasaatigut aaqqis suussinerit Namminersornerullutik Oqartussat
aningaasartuutaannik ikilisaanissaq siunertaralugu.

Nr. 2.
Naalakkersuisut POST Greenlandimut qularnaveeqqusiinissamk nalunaaruteqarnerup
atortiinnarnissaanut piginnaatinneqarput, Kalaallit Nunaanni aningaasanik pilersuinerup
isumagineqarneranut atatillugu Grønlandsbankenimi 7 mio. kr.-it angullugit sinniilluni
tigusisinnaatitaalersitsisumik.

Kontumut pingaarnermut 20.10.11 Ilanngaaseereerluni ernianut aningaasartuutit
Naalakkersuitut Nunatta Karsiani ima tigusisinnaatitaanermut piginnaatinneqarput:
Mittarfeqarfiit  60 mio. kr.



Nukissiorfiit 70 mio. kr.

Tigusisinnaatitaanermik atuineq ukiumut 9 %-imik ernialersorneqassaaq. Nukissiorfinnulli
6 %-imik. Uninngasuutit ukiumut 1 %-imik ernialersorneqassapput. Erniat ullut inger-
lareersut amerlassusivii ukiup ulluinut 360-inut avinneri tunngavigalugit naatsorsorneqar-
tassapput. Tigusat uninngasuutilluunniit erniaat ullormit ullormut naatsorsorneqartassapput
qaammatillu pingasukkuutaarlugit siumut nalunaarneqartassallutik.

Kontumut pingaarnermut 20.12.12-mut Aningaaseriveqartitsineq
Naalakkersuisut piginnaatinneqarput ukiup aningaasaliiffiusut avataatni piffissami 2004-
2007-mi 5,3 mio. kr.-inik ataatsimut killiliussat iluanni aningaasanik tigusisarfiit ingerlan-
neqarnerat pillugu POST Greenlandimi isumaqatigiissutip attatiinnarnissaanut.

Siunertamut kontumut 24.10-mut Toqqaannartumik akileraarutit
Nr. 1.
Nunamut tamarmut akileraarutip procentia, Inatsisartut inatsisaanni nr. 5, 19. maj 1979-
imeersumi § 27, imm. 2 naapertorlugu, aalajangerneqarpoq 2004-imi 11-ussasoq.

Nr. 2.
Nunamut tamarmut immikkut ittumik akileraarutip procentia, Inatsisartut inatsisaanni nr.
5, 19. maj 1979-imeersumi § 29, imm. 2 naapertorlugu, aalajangerneqarpoq 2004-imi
24-ussasoq.

Nr. 3.
Naalakkersuisut piginnaatinneqarput soraarnerussutisiat akileraaruserneqartarneranni
marloriaammik akileraaruserneqartannginnissamut danskit naalakkersuisuisa nunatsinnilu
naalakkersuisut isumaqatigiissutaat 21. august 1990-imeersoq, allanngortinneqartorlu
tapiliussatut isumaqatigiissutikkut 31. august 1997-imeersukkut, naapertorlugu taarti-
siaqartitsinermut aningaasat akilernerinilu aningaasat danskit naalakkersuisuinut isumaqa-
tigiissutiginissaannut. Naalakkersuisut piginnaatinneqarput kommunini taartisiassatut
aningaasat qanorlu ilinerani akilerneqartarnissaasa, Kalaallit Nunaanni Kommunit Kattuffi-
annik isumaqatigiinniareernikkut, aalajangersarnissaanut.

Nr. 4.
Tjenestemandinut, KNI-p allanngortinneranut atatillugu ingerlatseqatigiiffimmut atukkiun-
neqartunut, danskit isertitanut akileraartitsisarnerinut atasimasunut aammalu Kalaallit
Nunaanni isertitanut akileraartarnermut nuunnerminni akileraarutit peereerlugit akissarsia-
kinnerulersimanerminnik uppernarsaasinnaasunut Kalaallit Nunaanni isertitanut akileraaru-
tinut tamakkiisumik appaanissamut Naalakkersuisut piginnaatinneqarput. Taamatut Kalaal-
lit Nunaanni isertitanut akileraarutinik appaaneq ingerlatseqatigiiffiup pineqartup aningaa-
salersussavaa.



Kontumut pingaarnermut 24.11.20, Akiliutit, akiliilluni aallaaniarneq aalisarnerlu
Naalakkersuisut piginnaatinneqarput aalisarsinnaanermut allagartanik akiliillunilu aallaan-
iarsinnaanermut akuersissutinik tunniussinermut atatillugu akiliuteqartitsinissaminnut.

Akuersissummut ataatsimut akiliut ukununnga aalajangersarneqarpoq:
Umimmak ataaseq 2.000 kr.
Tuttu ataaseq 1.000 kr.
Puisi ataaseq 500 kr.
Ulluni unnuanilu arfineq marlunni piniagassanut minnernut akuersissut 1.000 kr.
Ulloq ataaseq aalisarneq   75 kr.
Sapaatip akunnerani ataatsimi aalisarneq 200 kr.
Qaammammi ataatsimi aalisarneq 500 kr.

Kontumut pingaarnermut 27.01.04-mut Nunat tamalaat akornanni suliniutitigut
suleqatigiinnerit pillugit paasissutissiisarneq ingerlatitseqqittarnerlu.
Naalakkersuisut piginnaatinneqarput aqutsinermut ingerlatseqatigiiffinnut sullissiveqar-
finnulluunniit qassiinut, assersuutigalugu Sulisa A/S-mut, avataaniit aningaasalersuiffiu-
sinnaasut pillugit suliassaqarfinnut assigiinngitsunut sammisitamik paasissutissiisarnermi
ingerlatitseqqittarnermilu suliassat suliarineqartarnissaat pillugu isumaqatigiissusiornissa-
minnut, avataaniit aningaasalersuutit tamakku soorlu ingerlateqqinneqarsinnaapput Northe-
rn Pheriphery Programme, (NPP), EU-p suliniutitai allat imaluunniit NORA, Kalaallit
Nunaata atorsinnaasai aqqutigalugit

Ilaqutariinnermut Peqqissutsimullu Naalakkersuisoq - Suliassaqarfiit 30
- 39
Kontumut pingaarnermut 30.10.32 Meeqqanut tapiissutit
Meeqqanut tapiissutit pillugit Inatsisartut peqqussutaanni 31. oktober 1996-imeersumi §
3 naapertorlugu meeqqanut tapiissutit amerlassusii ukiuni meeqqanut tapiiffissani tamani
a-ningaasanut inatsisikkut aalajangersarneqartartussaapput isertitat akileraaruteqaataasussat
amerlassusii aallaavigalugit, tassa imm. 2-6 naapertorlugu ukiumi isertitaqarfiusumi
isertitat ilisimaneqartut kingulliit, aamma isertitanut killisarititaasut aningaasanut inatsi-
sikkut aalajangersarneqarsimasut naapertorlugit,

Meeqqanut tapiissutit ima aalajangerneqarput isertitat killii ukuusut malillugit:
Isertitat akileraaruteqaatissat  kr. 0 - kr. 130.000, ukiumut meeqqat tapisiaat 4.860 kr.
Isertitat akileraaruteqaatissat kr. 130.001 - kr. 180.000, ukiumut meeqqat tapisiaat 3.240
kr.
Isertitat akileraaruteqaatissat kr. 180.001 - kr. 280.000, ukiumut meeqqat tapisiaat 1.620
kr.
Meeqqanut tapiissutit atorunnaartarput isertitat akileraaruteqaatissat 280.000 kr.-it sip-
poraangatigit.



Siunertamut kontumut 30.13-imut Innarluutillit
Naalakkersuisut kontup pingaarnerup 30.13.10-p aamma 30.13.41-p akornanni
aningaasaliissut inik nuussinissamut piginnaatinneqarput.

Siunertamut kontumut 32.10-mut Immikkut ilisimasallit katsorsaallutillu ilinniartit-
sineri, siunertamut kontumut 32.11-mut Najukkani peqqinnissaqarfiit, nakorsanit
sullinneqarneq aamma siunertamut kontumut 32.12-imut Najukkani peqqinnissa-
qarfiit, kigutit nakorsaannit sullinneqarneq kiisalu kontumut pingaarnermut
32.01.02-mut PAARISA, pinaveersaartitsineq peqqinnissamillu siuarsaaneq
Naalakkersuisut piginnaatinneqarput kontut pingaarnerit ataasiakkaat akornini aningaasa-
liissutinik nuussisinnaanermut.

Suliassaqarfimmut 32-mut, Peqqissutsimut Pisortaqarfik
Naalakkersuisut piginnaatinneqarput suliassaqarfimmi 32-mi ukiumi aningaasanik inatsise-
qarfiusumi aningaasaliissutit tamarmiusut killissaasa iluini ukiunilu missingersuusiorfi-
usuni 2005-2007-mi napparsimasunik katsorsaarnermi, ilisimatusarnermi, pingaveersaartit-
sinermi, atortoqarnermi, siunnersorteqarnermi, assartuinermi, nioqqutissanik pisinermi
attartornermilu tun-ngasuni suleqatinik ukiuni arlalinni isumaqatigiissuteqarnissamut.

Kultureqarnermut, Ilinniartitaanermut Ilisimatusarnermut Ilageeqar-
nermullu Naalakkersuisoq - Suliassaqarfiit 40 - 49
Siunertamut kontumut 40.11-mut Inuussutissarsiutinut ilinniarfiit
Naalakkersuisut piginnaatinneqarput aningaasaliissutinik kontut pingaarnerit akornanni
allanut nuussisinnaanermut.

Siunertamut kontumut 40.12-imut Qaffasinnerusumik ilinniartitaanerit
Naalakkersuisut piginnaatinneqarput kontut pingaarnerit ataasiakkaat akornanni aningaa-
saliissutinik nikisiterisinnaanissaminnut.

Kontumut pingaarnermut 40.13 Ilinniagaqarnersiutit
Ilinniagaqarnersiutit pillugit Inatsisartut peqqussutaanni nr. 3-mi, 2. maj 1996-imeersumi,
Inatsisartut peqqussutaatigut nr. 5, 23. maj 2000-imeersukkut allanngortinneqartumi § 25
naapertorlugu akileeqqusilluni tuavisaarinermut akiliut tuavisaarinermut ataatsimut 200 kr.-
iusussatut aalajangerneqarpoq.

Siunertamut kontumut 40.13.24-imut Taarsigassarsiarititat aammalu aningaaseriviit
taarsigassarsiarititaasa akilerneqarneri
Ilinniagaqarnersiutit pillugit Inatsisartut peqqussutaat nr. 3, 2. maj 1996-imeersoq Inat-
sisartut peqqussutaatigut nr. 5-ikkut 23. maj 2000-imeersukkut allanngortinneqartoq
naapertorlugu ilinniarnermut atatillugu taarsigassarsiat amerlanerpaaffissaat 1. august
2002-mit imatut aalajangersarneqarput: 



- Ukiut tapiissuteqarfiusut tamaasa ilinniarnermut atatillugu taarsigassarsiat taarsigas-
sarsiniartumut ataatsimut 6.000 kr.-iusut tunniunneqarsinnaapput. Ukioq tapiissute-
qarfiusoq 1. augustimiit 31. julimut ingerlasarpoq.

- Ilinniagaqartoq ataaseq ataasiaannartumik amerlanerpaamillu 10.000 kr.-inik taarsi-
gassarsisinnaavoq. Ataasiaannartumik taarsigassarsiat allat immikkut akuerineqarnis-
samik qinnuteqaateqarnikkut taamaallaat tunniunneqarsinnaapput.

Kontumut pingaarnermut 40.13.50-imut Ilinniagaqarnersiutit meeqqanullu tapit
Ilinniagaqarnersiutit pillugit Inatsisartut peqqussutaanni nr. 3-mi 2. maj 1996-imeersumi
§ 3 imm. 2 Inatsisartut peqqussutaatigut nr. 5-ikkut 23. maj 2000-imeersukkut allanngor-
tinneqartoq naapertorlugu qaammatikkuutaartumik ilinniarnermut tapiissutit piffissami 31.
juli 2004 tikillugu imatut aalajangersarneqarput: 
- 2.100 kr.-it ilinniagaqartunut angerlarsimaffimminni najugalinnut ilinniagaqarnissa-

minnut piareersartunut. 
- 4.725 kr.-it Kalaallit Nunaata avataani Danmarkimilu ilinniagaqartunut.
- 4.200 kr.-it ilinniagaqartunut allanut.

Kontumut pingaarnermut 40.13.52-mut AEB-mut aaqqissuussineq naapertorlugu
ilinniaqqinneq
Ukiup aningaasanut inatsiseqarfiusup naanerani AEB-mut aaqqissuussinermi (konto
pingaarneq 40.13.55) isertitat kiisalu kontumi pingaarnermi 40.13.51-imi aningaasartuutit
akornanni nikingassutit matumani kontumi pingaarnermi 40.13.52-imi AEB-mut aaqqis-
suussineq naapertorlugu ilinniaqqinnermut nutaamik iluarsartuussinermut imaluunniit
aningaasanut ukiumut tulliuttumut toqqorneqassapput.

Kontumut pingaarnermut 40.13.55-imut AEB-mut akiliutit
Sulisitsisut inuussutissarsiutinut ilinniartitaanermut akiliutaat (AEB) pillugu Inatsisartut
inatsisaanni nr. 16-imi, 23. november 1989-imeersumi § 4, imm. 1 naapertorlugu ukiumi
akiliiffissami 2003-mi akiliinissamut procenti 0,9%-imut aalajangersarneqarpoq.

Kontumut pingaarnermut 40.13.60-imut Immikkut tapiissutit, angalanermut ani-
ngaasartuutit il.il., Ilinniagaqarnersiuteqartitsivik kiisalu konto pingaarneq 40.13.61
Immikkut tapiissutit, angalanermi aningaasartuutit il.il. KIIIP-ip ilinniarfiutai
Naalakkersuisut ilinniagaqartunut, Namminersornerullutik Oqartussat aqqutigalugit
Kalaallit Nunaata avataani Danmarkimilu ilinniagaqartussatut tiguneqartunut 
qaammatikkuutaartumik ilinniarnermut tapiissutit qaffassinnaavaat, qaffaanissaq
makkuninnga tunngavilersorneqarpat:
- Nunani allani oqartussaasunit piumasaqaatinik.
- Ilinniarfimmit pineqartumit piumasaqaatinik.
- Illoqarfimmi ilinniarfittut najukkami inuuniarnermi aningaasartuutit immikkut

qaffasissuseqarpata.
- Ilinniarnermut tapiissutit nuunneqartarneranni immikkut aningaasartuuteqarpat.



Naalakkersuisut tamatuma saniatigut, ilinniarnermut tapiissutit ilinniarnernut immikkut
aaqqissuunneqartunut atasumik atugassarititatigut allatigut tunniunneqartarnissaannik
aalajangersaasinnaapput, tassunga ilanngullugit Kalaallit Nunaata avataani Danmarkimilu
ilinniarnerit.

Kontumut pingaarnermut 40.13.61-imut Immikkut akiliutit, angalanermut aningaa-
sartuutit il.il., KIIIP-ip suliffeqarfiutai
 “Naalakkersuisut ilinniagaqartunut, Namminersornerullutik Oqartussat aqqutigalugit
Kalaallit Nunaata avataani Danmarkimilu ilinniagaqartussatut tiguneqartunut  qaam-
matikkuutaartumik ilinniarnermut tapiissutit qaffassinnaavaat, qaffaanissaq makkunin-
nga tunngavilersorneqarpat:
- Nunani allani oqartussaasunit piumasaqaatinik.
- Ilinniarfimmit pineqartumit piumasaqaatinik.
- Illoqarfimmi ilinniarfittut najukkami inuuniarnermi aningaasartuutit immikkut

qaffasissuseqarpata.
- Ilinniarnermut tapiissutit nuunneqartarneranni immikkut aningaasartuuteqarpat.

Naalakkersuisut tamatuma saniatigut, ilinniarnermut tapiissutit ilinniarnernut immikkut
aaqqissuunneqartunut atasumik atugassarititatigut allatigut tunniunneqartarnissaannik
aalajangersaasinnaapput, tassunga ilanngullugit Kalaallit Nunaata avataani Danmarkimilu
ilinniarnerit.

Kontumut pingaarnermut 40.14.15 Kultureqarnermut tunngassuteqartunut isuma-
qatigiissutitigut pisussaaffigalugit tapiissutit
Nr. 1.
Naalakkersuisut piginnaatinneqarput Nordisk Ministerrådip aammalu Namminersornerul-
lutik Oqartussat isumaqatigiissutaat 11. december 1985-imeersoq kiisalu isumaqatigiis-
summut tapiliussaq 8. februar 2002-imeersoq  naapertorlugu NAPA-mut aningaasartuuti-
gineqartunik akiliisarnissaminnut.

Nr. 2.
Naalakkersuisut piginnaatinneqarput ukiuni pingasuni atuuttumik, aningaasartuutinik Nunat
Avannarliit Killiit suleqatigiinnissaminnik isumaqatigiissutaat naapertorlugu aningaasar-
tuutigineqartut akilerneqartarnissaannut.

Kontumut pingaarnermut 40.14.18-imut, Kalaallit Nunaata Radiua
Naalakkersuisut piginnaatinneqarput Kalaallit Nunaata Radiua Nunatta Karsianit 2,3 mio.
kr.-inik tigusisinnaatissallugu, teknikikkut atortunut nutaanut ingerlaavartumik aningaasa-
liissuteqartarnissamut Kalaallit Nunaata Radiuata aningaasanit pisariaqartitaanut matusis-
sutissatut.

Tigusisinnaatitaanerup atorneqarsinnaaneranut piumasaqaataavoq tamanna pillugu Kalaallit
Nunaata Radiuata siulersuisui naalakkersuisunut saaffiginnissuteqassasut, aningaasanillu



pisariaqartitsineq allatut iliornikkut aaqqinneqarsinnaanngitsutut nalilerneqassasoq.

Tigusisinnaatitaanermik atuineq ukiumut 9 %-imik ernialersorneqassaaq. Uninngasuutit
ukiumut 3 %-imik ernialersorneqassapput. Erniat naatsorsorneqassapput ullut tigusisin-
naatitaanermik atuiffiusuviit tunngavigalugit ukiumillu 360-inik ullulimmik agguarlugit.
Tigusat uninngasuutillu erniaat ullormiit ullormut naatsorsorneqartassapput qaammatillu
pingasunngorneri tamaasa ernialiunneqartassallutik.

Kontumut pingaarnermut 40.14.28-mut Dansk Tipstjenestip sinneqartoorutaanit
Kalaallit Nunaata pissarsiaanit tapiissutit
Naalakkersuisut piginnaatinneqarput ukiup aningaasanut inatsiseqarfiusup naanerani Dansk
Tipstjenestep (konto pingaarneq 40.14.51) sinneqartoorutaanit Kalaallit Nunaata
pissarsiaasa aammalu (konto pingaarneq 40.14.28) aningaasartuutaasimasut
assigiinngissutannik ukiumi aningaasanut inatsiseqarfimmi tullermi akiliutigeriikkanut
matussutissanik imaluniiit atugassanngortitanut matussutissanik nuussinissaminnut.

Suliassaqarfimmut 45-mut Ilageeqarneq
Naalakkersuisut piginnaatinneqarput  kontut pingaarnerit ataasiakkaat akornanni aningaa-
saliissutinik nuussisinnaanissaminnut.

Aalisarnermut, Piniarnermullu Naalakkersuisoq - Suliassaqarfiit 50 – 59

Kontumut pingaarnermut 50.07.16 TunisinermI akinut tapiissutit, puisit amii
Puisit amiinik tunisisarnerup isumaginissaanut taakkununngalu tapiissutit allaffissornikkut
aqunneqarnerat pillugu Great Greenland A/S-imik kiffartuunneqarnissamik isumaqatigiis-
suteqarnissamut Naalakkersuisut piginnaatinneqarput. Kiffartuunneqarnissamik isu-
maqatigiissuteqartoqarsinnaavoq ukiumik ataatsimik sivisussusilerlugu ukiullu marluk
angullugit sivitsorneqarsinnaasunngorlugu.

Suliassaqarfimmut 51-imut Inuussutissarsiutinut tapersiisarneq
Naalakkersuisut taarsigassarsianik qularnaveeqqusikkanik akiitsunillu akiliisinnaapput,
tamatumani malissavaat qularnaveeqqusiinermi piumasaqaataasut imaluunniit Aa lisarner-
mut, piniarnermut nunalerinermullu tapersiisarneq pillugu Inatsisartut inatsisaat nr.10, 12.
november 2001-imeersoq naapertorlugu qularnaveeqqusiinermut piumasaqaasiussat,
imaluunniit inuussutissarsiutinut tapersiisarnermut malittarisassaasimasut atuuttut naaper-
torlugit qularnaveeqqusiussaasunut piumasaqaataasut.
Naalakkersuisut taarsigassarsianik qularnaveeqqusissanik akilerneqarsimasunik allanngor-
titsisinnaapput, tassa inuussutissarsiutinut tapersiisarnermi taarsigassarsianngortillugit
taakkunanilu piumasaqaataasut atuuttut naapertorlugit, imaalilluguli inuussutissarsiutinut
tapersiisarneq pillugu peqqussummi niuernikkut erniarititaasut annerpaamik Danmarks
Nationalbankip erniarititaanit 5 procentpointimik annerpaamik qaffasinnerusinnaasutut
aalajangersarlugit.



Inuussutissarsiornermut Nunalerinermullu Naalakkersuisoq - Sulias-
saqarfiit 60 - 69

Kontumut pingaarnermut 64.10.06-imut Taarsigassarsianut qularnaveeqqusiissutinik
akiliineq
Naalakkersuisut piginnaatinneqarput Takornariaqarnermut aningaasalersuinikkut tapersi-
isarneq pillugu Inatsisartut inatsisaat qaqugukkulluunniit atuuttoq naapertorlugu, aammalu
Nunami inuussutissarsiutinut aningaasalersuinikkut tapersiisarneq pillugu Inatsisartut
inatsisaat qaqugukkulluunniit atuuttoq, kiisalu nunami inuussutissarsiutinut aningaasaler-
suinikkut tapersiisarneq pillugu Inatsisartut inatsisisigimasaat, kiisalu Takornariaqarnermut
aningaasalersuinikkut tapersiisarneq pillugu Inatsisartut inatsisigisimasaat, naapertorlugu,
qularnaaveeqqusiisarnerni piumasaqaatigineqarsimasut naapertorlugit taarsigassarsianut
qularnaveeqqusiunneqarsimasunik  akilerneqanngitsunik akiliinissaminnut.

Kontumut pingaarnermut 64.10.12-mut Nioqqutissanik pilersuineq
Nr. 1.
Tjenestemandinut KNI Pilersuisoq A/S-imi imaluunniit suliffeqarfissuarmut attuumassute-
qartumut piginneqatigiiffimmi atorfeqalersimasunut, tjenestemanditut soraarnerussutisi-
aqarnissap atorunnaarneranut taartissamik piginneqatigiiffiit soraarnerussutisiaqarnissamut
sillimmasiisarfimmut namminersortumut sillimmasiissapput. Tjenestemanditut soraarnerus-
sutisiassat assinginik tamakkiisumik tunniussisoqarsinnaassanngippat, taava soraarnerussu-
tisiaqarnissamut sillimmasiisarfiup namminersortup tunniussinnaanngisaa piginneqatigiif-
fiit akilissavaat. Atorfik eqqarsaatigalugu pisussaaffiup tamatuma naammassineqarnissaa-
nut Namminersornerullutik Oqartussat akisussaassapput, aammattaaq soraarnerussut i-
siaqarnissamut pisussaaffik piviusunngortinneqassagaluarpat taava Namminersornerullutik
Oqartussat piginneqatigiiffinnut tamakkiisumik taarsiissussaatitaapput.

Nr. 2.
Naalakkersuisut piginnaatinneqarput nioqqutissanik ikummatissanillu pilersorneqarneq
pillugu kiffartuunneqarnermik isumaqatigiissummi killissarititaasut pillugit Namminersor-
nerullutik Oqartussat aamma KNI Pilersuisoq A/S-ip akornanni, imaluunniit ingerlatseqati-
giiffimmut tassunga atasumut, nutaamik "Kiffartuussineq pillugu killissarititaasunik
isumaqatigiissut"-siornissamut.

Nr. 3.
Namminersornerullutik Oqartussat aamma KNI Pilersuisoq A/S-ip akornanni "Kiffartuus-
sineq pillugu killissarititaasunik isumaqatigiissut"-eqarnermut atatillugu Naalakkersuisut
piginnaatinneqarput KNI Pilersuisoq A/S-imik, imaluunniit ingerlatseqatigiiffimmut
tassunga attuumassuteqartumut, ukioq ataaseq atuuttussamik ikummatissanik pilersuineq
pillugu kiffartuunneqarnermut isumaqatigiissusiornissamut kiisalu nioqqutissanik pilersui-
neq pillugu ukiuni pingasuni kiffartuunneqarnissamik isumaqatigiissutaasimasup iluarsiis-



sutissaanik isumaqatigiissuteqarsinnaanissamut.

Kontumut pingaarnermut 64.10.14-imut Ingerlatsinissamik isumaqatigiissutit, tuni-
sassiorfiit
Nr. 1.
Naalakkersuisut piginnaatinneqarput kiffartuunneqarnermik isumaqatigiissummi killissari-
titaasut pillugit Namminersornerullutik Oqartussat aamma NUKA A/S-ip akornanni,
imaluunniit ingerlatseqatigiiffimmut tassunga atasumut, nutaamik "Kiffartuussineq pillugu
killissarititaasunik isumaqatigiissut"-siornissamut.

Nr. 2.
Namminersornerullutik Oqartussat aamma NUKA A/S-ip akornanni kiffartuunneqarnissa-
mik isumaqatigiissuteqarnermut atatillugu Naalakkersuisut piginnaatinneqarput NUKA
A/S-imik imaluunniit ingerlatseqatigiiffimmut tassunga atasumut ukiumi ataatsimi
imaluunniit ukiuni arlalinni kiffartuunneqarnissamik isumaqatigiissusiornissamut.

Kontumut pingaarnermut 64.10.16-imut Aningaasalersuinikkut tapersiisarneq
Nr. 1.
Naalakkersuisut piginnaatinneqarput 2003-imi nunami inuussutissarsiutitigut aallarnisaa-
sunut kinguaariinnullu tullernut tunniussisoqartillugu ajornartorsiortoqarneranut atatillugu
taarsigassarsisoqarnerani katillugit annerpaamik 12.000.000 kr.-inut qularnaveeqqusiinis-
saminnut, aammalu katillugit takornariartitsinermik inuussutissarsiuteqartunut amerlaner-
paamik 20.000.000 kr.-inik qularnaveeqqusiinissaminnut.

Nr. 2.
Takornariartitsinikkut aallarnisaasunut tapersiissutit tassaapput aningaasaliissutit ilann-
gaaseriikkat, aammalu tapiissutitut qularnaveeqqutitulluunniit atorneqartassallutik. Takor-
nariartitsinermik inuussutissarsiuteqartunut aningaasalersuinikkut tapersiisarneq pillugu
Inatsisartut inatsisigisimasaat naapertorlugu taarsigassarsiarititaasimasut erniaannik aki-
liutitaannillu aningaasaliissutit ilanngaaseriikkat iluanni atuinissaminnut Naalakkersuisut
piginnaatitaapput.

Nr. 3.
Naalakkersuisut piginnaatinneqarput aqutsinermut ingerlatseqatigiiffinnut qassiinut,
assersuutigalugu Sulisa A/S-mut imaluunniit Greenland Tourism A/S-imut, Takornaria-
qarnermik inuussutissarsiutitigut nunamilu inuussutissarsiutitigut siuarsaanermut Inatsi-
sartut inatsisaat naapertorlugu suliassaalersimasut piareersarneqarnerinut allaffissornikkullu
malitseqartinneqarnerinut tunngassuteqartutigut kiffartuunneqarnissamik isumaqati-
giissusiornissaminnut. Kiffartuunneqarnissamik isumaqatigiissutit ukiumut ataatsimut
qassiinulluunniit atuussinnaapput.



Kontumut pingaarnermut 64.10.17 Nunami inuussutissarsiutinik ineriartortitsiner-
mut tapersiisarneq
Nr. 1.
Naalakkersuisut piginnaatinneqarput aqutsinermut ingerlatseqatigiiffinnut qassiinut,
assersuutigalugu Greenland Tourism A/S-imut, Takornariartitsineq pillugu Siunnersu-
isoqatigiinnut aamma/imaluunniit Sulisa A/S-mut, nunap immikkoortuini najukkanilu
inuussutissarsiutinik ineriartortitsinikkut siunnersuinermut, paasissutissiisarnermut aam-
malu ikiorsiisarnermut  kiffartuunneqarnissamik isumaqatigiissusiornissaminnut kiisalu
2004-mi suliniutissat pillugit iliuusissattut pilersaarutit pillugit isumaqatigiissusiornissa-
minnut. Kiffartuunneqarnissamik isumaqatigiissutit ukiumut ataatsimut qassiinulluunniit
atuussinnaapput, iliuusissatullu pilersaarutit ukiumut ataatsimut atuuttassallutik. Naalakker-
suisut piginnaatinneqarput ukiumut aningaasanut inatsiseqarfiusumut aamma ukiunut
missingersuuteqarfiusunut 2005-2007-mut aningaasaliissutitut killiliussat iluanni isumaqa-
tigiissuteqartarsinnaanissamut.

Nr. 2.
Avataanit aningaasalersuinermik aaqqissuussinerit suliassaqarfinnut arlalinnut assersut i-
galugu Northern Periphery Programme (NPP) EU-milu pilersaarutit allat imaluunniit
NORA aqqutigalugit ingerlateqqinneqartunut tunngatitat pillugit paasissutissiisarnermik
ingerlatitseqqittarnermillu suliassat Kalaallit Nunaata pereriarfissaqarfigisaasa suliarineqar-
nissaat siuarsarneqarnissaallu pillugit ingerlatseqatigiiffinnik siunnersuisartuusunik allaffe-
qarfiusunillu imaluunnit suliffeqarfinnik assersuutigalugu SULISA A/S-imik ukiumik
ataatsimik arlalinnilluunniit sivisussusilimmik atuuttussanik kiffartuunneqarnissamik
isumaqatigiissuteqarnissamut piginnaatinneqarput.

Kontumut pingaarnermut 64.10.18-imut Eqqartuussisut suliaannut aningaasaliissutit,

Unammilleqatigiinnermut Ataatsimiititaliap aalajangiineri ingerlateqqinneqartut

Unammilleqatigiinnermut Ataatsimiititalianut Atuisartullu Siunnersuisoqatigiivinut
ataatsimut allattoqarfiat piginnaatinneqarpoq suliffeqarfik ataatsimiititaliap aalajangigaanik
malinninngikkusutsillugu taamaattumillu suliaq eqqartuussivimmut suliassanngortinneqar-
pat, Unammileqatigiinneq pillugu inatsimmi § 17 imm. 2-5 naapertorlugit sulianut Unam-
milleqatigiinnermut Ataatsimiititaliamut suliakkiissutigineqartunut pisariaqartumik anin-
gaasartuuteqarnissamut. 

Aningaasaliissutit taakku atorlugit eqqartuussinermut kiisalu eqqartuussinerup taassumalu
piareersarneranut atasumik eqqartuussissuserisunik avataaneersunik ikiorteqarnermut
aningaasrtuutit pisariaqartut akilerneqartarput.

Kontumut pingaarnermut 64.11.03-mut Nuummi Amutsivik, kiffartuunneqarnissa-
mik isumaqatigiissut
Nr. 1.
Naalakkersuisut piginnaatinneqarput Inatsisartut Aningaasaqarnermut Ataatsimiititaliaannit



akuerineqarlutik aktiaateqarluni ingerlatseqatigiiffimmi Nuummi amutsiveqarnermik
ingerlatsinissaq siunertaralugu pilersinneqarsimasumi aktianik tuniniaanissaminnut.

Nr. 2.
Naalakkersuisut piginnaatinneqarput Inatsisartut Aningaasaqarnermut Ataatsimiititaliaamut
ilisimatitsillutik Nuummi amutsivimmik ingerlatsinissaq siunertaralugu ingerlatsinermut
isumaqatigiissusiornissaminnut.

Kontumut pingaarnermut 64.12.02-mut Nukissiorfiit
Nr. 1
Kiassaateqarfiit Inissiaatileqatigiiffimmit INI A/S-imit tiguneqarsinnaanerinut atasumik
Nukissiorfiit piffissami ikaarsaariarfimmi suliffeqarfiup tunisinermut tunniussinermullu
atugassaritaanit allaasunik periuseqarsinnaapput kiassaateqarfiillu Nukissiorfinnit tigune-
qarneri sioqqullugit periutsit atuuttut malillugit kiassarnermut akit (appasinnerusumik)
akilersittarsinnaallugit.

Nr. 2
Ingerlatsinermut aningaasaliissutinut sanilliullugit naatsorsuutitigut nikingassutit Nukissior-
finni illuartinneqarput. Illuartitat tamarmiusut Naalakkersuisunut Inatsisartullu Aningaa-
saqarnermut ataatsimiititaliaannut saqqummiussereernikkut ilaatigut aningaasaliinernik
siunertanut atorneqarsinnaapput.

Kontumut pingaarnermut 64.13.20-mut Puisit amiinik tunisassiat ineriartortinnissaat
Nr. 1.
Naalakkersuisut piginnaatinneqarput puisit amiinik tunisassiornermik aalajangersimasumik
ineriartortitsinerit ingerlanneqarnissaat pillugu suliffeqarfimmik ataatsimik arlalinnilluun-
niit imaluunniit sullissiveqarfimmilluunniit kiffartuunneqarnissamik isumaqatigiissuteqar-
nissamut. Tamakku assersuutigalugu tassaasinnaapput ilinniartitaanikkut suliniutit, tunisas-
sianik nutaanik ilusilersukkanillu ineriartortitsineq kiisalu nioqquteqarfiit nutaat ammarne-
qarnissaannut nittarsaassineq.

Kontumut pingaarnermut 64.15.16-imut Nunalerinermut aningaasalersuinikkut
tapersiisarneq
Inatsisartut Aningaasaqarnermut ataatsimiititaliaat piginnaatinneqarpoq Narsami savaaqqa-
nik tunisassiornerup, tassunga ilanngullugu savaaqqanik toqoraanerup qulakkeerneqarnis-
saat pillugu suliniutinut attuumassutilinnut aningaasaqarnikkut atugassiissutinik ukiumi
aningaasanut inatsiseqarfiusumi taassumalu kingorna aningaasartuutitigut sunniutilinnik
qinnuteqaatinik akuersisinnaanissamut.



Attaveqaqatigiinnermut, Ineqarnermut Avatangiisinullu Naalakkersu-
isoq - Suliassaqarfiit 70 - 99

Suliassaqarfinnut 70-74-imut Attaveqaqatigiinnermut Ineqarnermullu Pisortaqarfik
Nr. 1.
Tjenestemandinut Tele Greenland A/S-imi atorfeqalersimasunut ingerlatseqatigiiffiit
inummut tunngasumik soraarnerussutisiassanut sillimmasiissuteqassapput tjenestemandit
soraarnerussutisiassaasa atorunnaarsinneqarnerinut taartissatut atugassanik. Tjenestemandit
soraarnerussutisiassaasa taamaaqataannik matussutissaqartinnerat anguneqarsinnaanngip-
pat, ingerlatseqatigiiffiit soraarnerussutisiassanik piumassarineqartut inummut tunngasumik
soraarnerussutisinermut aaqqissuussinermit anguneqarsinnaanngitsut akilertassavaat.
Namminersornerullutik Oqartussat atorfilimmut pisussaaffiup taassuma eqquutsinnissaa
akisussaaffigaat, aamma Namminersornerullutik Oqartussat ingerlatseqatigiiffinnut tamak-
kiisumik akiliisitsiniartussaapput soraarnerussutis iassat ilassutaasa tunniunneqarnissaanni.

Nr. 2.
Ingerlatsinermut aningaasaliissutinut naleqqiullugu naatsorsuutitigut nikingassutaasut
suliffeqarfinni namminersortitani uninngatinneqassapput.Uninngasut katersukkat, Naalak-
kersuisunut Inatsisartullu aningaasanut ataatsimiititaliaanut saqqummiussereernikkut,
ilaatigut aningaasaliissutitut atorneqarsinnaapput.

Kontumut pingaarnermut 70.10.02-mut Namminersornerullutik Oqartussat Nuummi
qitiusumik allaffeqarfii
Naalakkersuisut piginnaatinneqarput ukiunut arlalinnut ingerlatsinissamik isumaqatigiissu-
teqarnissamut, tassunga ilanngullugit Nuummi allaffeqarfinnut attartornerit.

Kontumut pingaarnermut 70.10.03-imut Sillimmasiinerit
Naalakkersuisut piginnaatinneqarput nammineq akiliinissamut taarsiullugu sillimmasii-
sarfimmi allami sillimmasernermi akiliutissanut aningaasartuutissat akilernissaannut.
Aammattaaq Naalakkersuisut nammineq akiliinissamut killissap aalajangernissaanut kiisalu
sillimmasiinermut matussusiineq siunnersuinerlu pillugit ukiunut arlalinnut
isumaqatigiissusiornissamut piginnaatinneqarput.

Suliassaqarfimmut 73-imut Angallanneq
Nr. 1.
Naalakkersuisut piginnaatinneqarput tjenestemandit Royal Arctic Line A/S-imut imaluun-
niit ingerlatseqatigiiffimmi tassunga ingerlatseqatigiiffissuakkut atasumi nuussimasut
pisassaasa akilernissaannut, tamatumunngalu atatillugu tjenestemandit imaatigut angalasut
tjenestemandinut assingusumik ingerlatseqatigiiffimmi atorfinitsitaanerminni atugas-
saritinneqartut naapertorlugit piginnaatitaaffiisa naammassineqarnissaat Namminersor-
nerullutik Oqartussat akisussaaffigissallugu.



Nr. 2.
Naalakkersuisut piginnaatinneqarput Namminersornerullutik Oqartussat KNI Pilersuisoq
A/S-illu akornanni sullissinerit pillugit killiliussatut isumaqatigiissuteqartoqarneranut
atatillugu Arctic Umiaq Line A/S aamma Royal Arctic Line A/S-imik imaluunniit
ingerlatseqatigiiffimmik tassunga ingerlatseqatigiiffissuakkut atasumik sullissinerit pillugit
isumaqatigiissuteqartarnissamut.

Kiffartuussineq pillugu Killiliussanik Isumaqatigiissuteqarnermut atatillugu Namminer-
sornerullutik Oqartussat pisussaapput ukiumi aningaasaliissuteqarfiusumi tamatuma
kingorna atortunnaarsitsinermut aningaasartuutaajunnartunut aningaasartuuteqarnissamut,
sullissinerit isumaqatigiissutaasimasut arlaannik nutarterinnginngikkut Namminersor-
nerullutik Oqartussat ilanngaatissat ilanngaatigereerlugit atorunnaarsitsinermut
aningaasartuuteqassappata.

Kontumut pingaarnermut 73.10.10-mut Umiarsuartigut ilaasunik angallassineq
Naalakkersuisut piginnaatinneqarput Inatsisartut Aningaasaqarnermut ataatsimiititaliaat
ilisimatittarlugu ukiumi aningaasaliiffiusumi tamatumalu kingorna ukiumi aningaasanut
inatsiseqarfiusumi aningaasaliissutinut killiliussat aammalu 2005-2007-mi ukiuni
missingersuusiorfiusut iluanni umiarsuartigut ilaasunik angallassineq pillugu Arctic Umiaq
Line A/S-imik kiffartuunneqarnissamik isumaqatigiissuteqartarnissamut.

Kontumut pingaarnermut 73.10.11-mut Nunatsinni umiarsuartigut usinik assartuineq
Naalakkersuisut piginnaatinneqarput Aningaasaqarnermut Ataatsimiititaliamik ilisimatit-
sillutik nunaqarfiit isorliunerusunillu kiisalu Kangaatsiap Qeqertarsuullu usinik assartu-
nikkut kiffartuunneqarnerat pillugu isumaqatigiissusiornissaminnut ukiumi aningaasanut
inatsiseqarfiusumi aammalu 2005-2007-mi ukiuni missingersuusiorfiusuni aningaasalliis-
sutit killiisa iluini ukiumi aningaasaliiffiusumi kingornalu atuuttussamik.

Kontumut pingaarnermut 73.20.09-imut Nunatsinni timmisartuussineq, kiffartuun-
neqarnissamik isumaqatigiissutit
Nr. 1.
Naalakkersuisut piginnaatinneqarput Inatsisartut Aningaasaqarnermut Ataatsimiititaliaat
ilisimatittarlugu, ukiumi aningaasanut inatsiseqarfiusumi aammalu 2005-2007-mi ukiuni
missingersuusiorfiusuni aningaasaliissutit killiisa iluini ukiumi aningaasaliissuteqarfiusumi,
tamatumalu kingorna, kikkunnik tamanik timmisartut atorlugit angallassisarnerup ingerlan-
neqarnissaanut tamatuminnga ingerlataqartunik isumaqatigiissuteqartarnissamut.

Nr. 2.
Naalakkersuisut piginnaatinneqarput, Inatsisartut Aningaasaqarnermut Ataatsimiititaliaat
ilisimatitsissuteqarfigisarlugu, isumaqatigiissutinut tunngatillugu annertunerusunik akiliu-
teqarsinnaanissaminnut, assartorneqartut annertussusii imaluunniit tunngaviusumik akit
kontumi pingaarnermi matumani nunatsinni timmisartuussinermut kiffartuussinissamik



isumaqatigiissutini akiliutaagallartut aalangersarneqarnerannut tunngavigineqartunit
allaanerussuteqarnerisa kingunerisaannik.

Kontumut pingaarnermut 73.20.13 Islandimut timmisartuussineq
Ukiumi aningaasanut inatsiseqarfiusumi ukiunilu missingersuusiorfiusuni 2003-mi, 2004-
mi aamma ukiumi missingersuusiorfiusumi 2005-imi, piffissamut tamarmut aningaasaliis-
sutit 4.150.000 kr.-iusut iluanni Islandip Kalaallit Nunaatalu kujataata akornanni timmis-
artuussisarnissaq pillugu islandimiut aningaasaliissuteqartartuinik timmisartuussinermillu
ingerlatsisunik isumaqatigiissuteqarnissamut Naalakkersuisut piginnaatinneqarput, Ina t-
sisartut Aningaasaqarnermut ataatsimiititaliaannut ilisimatitsissutitalimmik.

Kontumut pingaarnermut 73.30.02-mut Ujaasinermut annaassiniarnermullu upalu- n-
gaarsimaneq
Kalaallit Nunaata kitaata qeqqani aammalu Qeqertarsuup tunuani ujaasisarnernut annaas-
siniartarnernullu sillimanissaq pillugu timmisartortitseqatigiiffinnut ukioq ataatsimiit
sisamanut sivisussusilimmik atuuttussamik isumaqatigiissuteqarnissaminnut Naalakker-
suisut piginnaatinneqarput, ukiumoortumik 9,6 mio. kr.-inik aningaasaliissutit killissaasa
iluanni.

Kontumut pingaarnermut 73.93.02 Mittarfeqarfiit, ingerlatsineq
Naalakkersuisut piginnaatinneqarput Inatsisartut Aningaasaqarnermut Ataatsimiititaliaat
ilisimatittarlugu soorlu assersuutigalugu Mittarfeqarfinnut angusassat pillugit isumaqati-
giissusiornissaminnut ukiumi aningaasanut inatsiseqarfiusumi aammalu 2005-2007-mi
ukiuni missingersuusiorfiusuni aningaasaliissutit killiisa iluanni ukiumi
aningaasaliiffiusumi avataanilu atuuttussanik.

Kontumut pingaarnermut 74.94.02 ASIAQ (Misissueqqaarnerit)
Naalakkersuisut piginnaatinneqarput Inatsisartut Aningaasaqarnermut Ataatsimiititaliaat
ilisimatittarlugu ASIAQ-mut angusassat pillugit isumaqatigiissusiornissaminnut ukiumi
aningaasanut inatsiseqarfiusumi aammalu 2005-2007-mi ukiuni missingersuusiorfiusuni
ukiumoortumik 15 mio. kr.-inik aningaasaliissutit killissaasa iluanni ukiumi aningaasaliif-
fiusumi avataanilu atuuttussanik.

Siunertamut kontumut 75.86-imut Avatangiisit, sanaartukkat
Nr. 1.
Naalakkersuisut piginnaatinneqarput ukiumi aningaasanut inatsiseqarfiusumi ingerlatassa-
nik killilimmik iluarsiissuteqartarnissamut aningaasaliissuteqartarnikkut iliuuseqartarnis-
saminnut. Nikisiterinissat aalajangiisuusumik tunngaviusumik imaqanngitsut 2 mio. kr.-illu
ataallugit aningaasartallit pineqartillugit nikisitsinernik Aningaasaqarnermut Naalak-
kersuisoq akuersissuteqartarsinnaavoq.



Nr. 2.
Naalakkersuisut piginnaatinneqarput suliarinnittussarsiuussereernerup kingorna suliamut
aningaasartuutit tamakkiisut,  aningaasanut inatsimmi suliamut aningaasartuutissat tamak-
kiisut annikitsumik sinnerneqarsimappata, Aningaasaqarnermut ataatsimiititaliaq saqqum-
miussiffigeqqaarnagu sanaartornissamut pilersaarutit aallartissallugit. Aningaasaqarnermut
Naalakkersuisoq aallartitsineq akuerisinnaavaa aningaasartuutaanerusut annerpaamik 15
%-iuppata, 3 mio.kr.-inillu annikinneruppata. Aammattaaq piumasaqaataavoq ukiuni
missingersuusiorfiusuni aningaasartuutaanerusut akilerneqassasut, aningaasartuutaaneru-
sullu taakku ukiuni tulliuttuni aningaasanut inatsimmi Naalakkersuisunit ilanngunneqas-
sasut.

Suliassaqarfimmut 80 - 99-imut Sanaartugassat aamma iluarsaassineq
Nr. 1.
Naalakkersuisut piginnaatinneqarput ukiumi aningaasanut inatsiseqarfiusumi kontuni
sanaartugassanut nutarterinissanullu aningaasaliissutinut tunngasuni ingerlatassanik kil-
lilimmik iluarsiissuteqartarnissamut aningaasaliissuteqartarnikkut iliuuseqartarnissaminnut.
Nikisiterinissat aalajangiisuusumik tunngaviusumik imaqanngitsut 2 mio. kr.-illu ataallugit
aningaasartallit pineqartillugit suliassaqarfiup iluani nikisitsinernik Aningaasaqarnermut
Naalakkersuisoq akuersissuteqartarsinnaavoq.

Nr. 2.
Naalakkersuisut piginnaatinneqarput, suliarinnittussarsiuussereernerup kingorna suliamut
aningaasartuutit tamakkiisut,  aningaasanut inatsimmi suliamut aningaasartuutissat tamak-
kiisut annikitsumik sinnerneqarsimappata, Aningaasaqarnermut ataatsimiititaliaq saqqum-
miussiffigeqqaarnagu sanaartornissamut pilersaarutit aallartissallugit. Aningaasaqarnermut
Naalakkersuisoq aallartitsineq akuerisinnaavaa aningaasartuutaanerusut annerpaamik 15
%-iuppata, 3 mio.kr.-inillu annikinneruppata. Aammattaaq piumasaqaataavoq ukiuni
missingersuusiorfiusuni aningaasartuutaanerusut akilerneqassasut, aningaasartuutaaneru-
sullu taakku ukiuni tulliuttuni aningaasanut inatsimmi Naalakkersuisunit ilanngunneqas-
sasut.

Nr. 3
Naalakkersuisut piginnaatinneqarput sanaartukkat aningaasaliissutitaminnut naleqqiullutik
annikitsumik allannguuteqarfiussangatinneqartut allannguuteqarneriluunniit paasineqartut
pillugit aningaasaliissutitigut allanngortitsissutinik qinnuteqanngitsoornissaminnut. Al-
lannguutit taakku Nunatta Karsiata naatsorsuutaanut ilanngunneqartassapput sanaartukkat
taakku naammassineqaraangata aammalu sanaartugassanut iluarsagassanullu aningaasaate-
qarfimmit peerneqaraangata.
Naalakkersuisut piginnaatinneqarput aningaasaliissutit allannguutissaannik qinnuteqaann-
gitsoornissaminnut nikingassut ukunannga minnerugaanngat:

- 25.000 kr.
- Sanaartukkanut aningaasaliissutit 1 mio. kr.-init ikinnerusut 10%-ii



- Sanaartukkanut aningaasaliissutit 1 aamma 5 mio. kr. akornanniittut 5%-ii,
taamaattorli minnerpaamik 100.000 kr.

- Sanaartukkanut aningaasaliissutit 5 mio. kr.-init amerlanerusut 2%-ii, min-
nerpaamik 250.000 aamma amerlanerpaamik 1 mio. kr.

Nr. 5.
Aningaasaliissutit uninngasuutini illuartinneqarsimatillugit Inatsisartut Aningaasaqarne r-
mut Ataatsimiititaliaata akuersineratigut Naalakkersuisut ukiumi aningaasanut inatsiseqar-
fiusumi ukiunilu missingersuusiorfiusuni aningaasaliissutinik suliassanut ataasiakkaanut
pilersaarusioriikkanut atugassiinissamut piginnaatinneqarput suliassatullu siunnersuuti-
taqareerpoq missingiummik B-mik ilalimmik. Oqaasertaliussat uninngasuutinut ineqarner-
mut tunngasuni illuartitanut atuutinngillat.

Kontumut pingaarnermut 80.00.72-imut, Inissianik attartortittakkanik tunisaqarneq
Naalakkersuisut piginnaatinneqarput, Inatsisartut Aningaasaqarnermut ataatsimiititaliaan-
nut ilisimatitsissuteqareernermikkut, Namminersornerullutik Oqartussat inissiaataanni
attartortittakkanik attartortunik isumaqatigiissuteqarnissamut, inissiatik attartukkatik
inissiaatileqatigiittut atugassaqarlutik pigisatulluunniit inissiatut tigusinnaagaat. Piginnaa-
titsissut Piginneqatigiilluni inissiat pillugit Inatsisartut peqqussutaannut nr. 1-imut, 31.
oktober 1991-imeersumut kiisalu Namminersornerullutik Oqartussat kommunillu inissiaa-
taasa attartortittakkat pigisatut inissianngortissinnaanerat pillugu Inatsisartut peqqussutaan-
nut nr. 5-imut,  21. maj 2002-meersumut naapertuuppoq.
Piginnaatitsissut atuuppoq illuutit ataasiakkaat arlalinnik inissiartaqarsinnaasut nalingat
apeqqutaa-tinnagu, aammalu siunertamut kontumi 20.10-mi Siunertat immikkut ittut,
oqaasertaliussani oqaatigineqartutut pigisat nalillit tunineqarnissaannut piginnaatitsissum-
mut killiliussaq qaangersinnaallugu.

Kontumut pingaarnermut 80.00.80-imut Aningaasat pilersaarusiornernik aallartitsi-
nissanut sillimmatit
Naalakkersuisut piginnaatinneqarput Inatsisartut Aningaasaqarnermut ataatsimiititaliaata
akuersineratigut suliniutinik kontumut pingaarnermut missingersuutinut ilanngussami
oqaatigineqartut saniatigut allanik aallartitsinissamut.

Konto pingaarneq 84.40.14 Kulturimut timersornermullu atugassanik sanaartornerit
Suliassamut aningaasalersuutissat pillugit Upernaviup kommuniata Naalakkersuisullu
akornanni isumaqatigiinniarnerit naammassineqareernerisigut siunnersuummik inaarlugu
suliarisamik saqqummiussisoqarpat Suliassamut aningaasaliissutinik amerlanerusunik,
taamaalillunilu suliassaq nr. 160.53.011-imut, Upernavimmi illumut sammisassaqartis i-
vimmut tunngasumut, Inatsisartut amerlanerusunik tapiissuteqarnissaannik, akuersissut i-
ginninnissamik Inatsisartut Aningaasaqarnermut Ataatsimiititaliaat piginnaatinneqarpoq.



Kontumut pingaarnermut 87.72.11 60/40 atorlugu sanaartorneq
Kommunit inissiaataannut attartortittakkanut tapersiisarnermut procentip killigitinneqartup
allanngortinneqarnera pillugu kommunit isumaqatigiissuteqarfiginissaannut Inatsisartut
Aningaasaqarnermut ataatsimiititaliaannit akuersissutigalimmik Naalakkersuisut
piginnaatinneqarput, taamaalilluni Nunatta karsiata tapiissutai sanaartornermut
aningaasartuutit tamarmiusut 60 %-iinit ikinnginngortillugit. Suliassap akitsuutigisinnaasai
taamaalillugit kommunip isumagalugillu akisussaaffigissavai. Piginnaatitsineq
inissialiortiternermut tapersiissuteqartarneq pillugu Inatsisartut peqqussutaanni nr. 1-imi
9. april 1992-imeersumi kapitali 3-mi § 7-imi imm. 2 naapertorlugu pivoq.

Kontumut pingaarnermut 87.72.21 Kommunit attartortittagaliornerat tapersersugaq
Naalakkersuisut piginnaatinneqarput ukiumi aningaasanut inatsiseqarfiusumi taassumalu
avataani Inatsisartut Aningaasaqarnermut Ataatsimiititaliaannut ilisimatitsissuteqareerner-
mikkut kommunit attartortittakkanik sanaartornerannut tapiissuteqassallutik neriorsuinis-
saminnut. Ineqarfimmi kvadratmeterimut ataatsimut tapiissutit aalajangersimasunngorlugit
tapiissutigineqartassapput. Ineqarfiup ineqarfittavia minnerpaamik 45 kvadratmeteriussaaq.
Ineqarfiup ineqarfittaviani annerpaamik 130 kvadratmeterimut tapiisoqartassaaq ineqarfiup
angissusia apeqqutaatinnagu.
Ineqarfinnut 60 m5-ip tungaanut angissusilinnut tapiissutit 9.700 kr. pr. m2,
Ineqarfinnut 60 aamma 85 m5 akornanni angissusilinnut tapiissutit 8.500 kr. pr. m2,
Ineqarfinnut 85-imiit 110 m5-imut angissusilinnut tapiissutit 8.000 kr. pr. m2, og
Ineqarfinnut 110-imiit 130 m5-imut angissusilinnut tapiissutit 7.500 kr. pr. m2.
Tapiissuteqarfigineqassagaanni piumasaqaatigineqarportaaq sanaartornermi inissialiorti-
ternermut tapersiisarneq pillugu Inatsisartut peqqussutaat, aammalu taanna naapertorlugu
nalunaarusiarineqartut malinneqassasut.
Aningaasaliissutit 74,3 mio. kr.-iusut iluanni Naalakkersuisut neriorsuuteqarnissamut
piginnaatinneqarput.

Kontumut pingaarnermut 87.72.22-mut Nunaqarfinnut isorliunerusunullu inissialior-
titernermut pilersaarut
Naalakkersuisut piginnaatinneqarput ukiumi aningaasanut inatsiseqarfiusumi taassumalu
avataani Inatsisartut Aningaasaqarnermut ataatsimiititaliaannut ilisimatitsissuteqareerner-
mikkut nammineerluni illuliassanut, kommunini sanaassanut ataatsimoortunut nunaqarfin-
nilu inissianut neriorsuuteqarnissamut. Naalakkersuisut piginnaatinneqarput ukiumi anin-
gaasanut inatsiseqarfiusumi taassumalu avataani nammineerluni illuliassanik tunniussinis-
saq pillugu ukiuni arlalinni isumaqatigiissuteqarnissamut.

Naalakkersuisut piginnaatinneqarput kommunini ataasiakkaani nammineerluni illulianik
neriorsuuteqartarnissamut, taakkulu tamatuma kingorna aalajangersatassavaat qinnuteqartut
aalajangersimasut sorliit nammineerluni illulianik tunineqassanersut.

Naalakkersuisut piginnaatinneqarput illup sananeqarneranut atatillugu nammineerluni



illuliortumut ilitsersuisoqarnermi aningaasartuutit pisariaqartinneqartut kommuninut
akilertarnissaannut, soorluttaaq Naalakkersuisut piginnaatinneqartut nammineerluni illua-
nut 1. januar 2004-mi napparneqarsimanngitsunut inaarsaarnissaannut pilersaarusiornissami
ingerlatsinissamilu aningaasartuutit pisariaqartinneqartut akilernissaannut.

Naalakkersuisut piginnaatinneqarput oqaasertaliussakkut matumuuna ukiumi aningaasaliis-
suteqarfiusumi qaangerlugulu tamakkiisumik aningaasaliissutitigut killiliussat 64,6 mio.
kronit iluanni atuisinnaanissamut.

Kontumut pingaarnermut 89.71.40 Nukissiorfiit, sanaartornermut taarsigassarsi-
arititat
Qorlortorsuarmi erngup nukinga atorlugu innaallassiorfiliornerup 50 %-ia aningaasaler-
sorneqassaaq Nukissiorfiit unerartitaanik atuinikkut.

Nr. 2.
Naalakkersuisut Qorlortorsuarmi erngup nukinganik nukissiorfiliornermik suliassap
aallartinnissaanut piginnaatinneqarput, sanaartugassamut aningaasartuutit tamarmiusut
neqeroorutit tamarmik tigneqareerpata 2004-mut Aningaasanut Inatsimmi suliassamut
aningaasaliissutinik tamarmiusunik annerpaamik 8 %-imik qaangiisimappata. Aningaasar-
tuutaanerusut ukiumi aningaasanut inatsiseqarfiusumi taannalu qaangerlugu akilerneqarnis-
saat piumasaqaataavoq. Nukissiorfiit Naalakkersuisunut Inatsisartullu Aningaasaqarnermut
Ataatsimiititaliaannut saqqummiussereernerup kingorna illuartitaminnut aningaasartuute-
qarnissamut piginnaatinneqarput.

Kontumut pingaarnermut 89.72.15-imut Piginneqatigiilluni inissialiortiterneq
Piginneqatigiillutik illuutileqatigiinnit imaluunniit sanaartortitsisumit qinnuteqartoqar-
neratigut, sanaartornermut pilersaarummik ilanngussivigineqarsimasumik, allakkanik
neriorsuutinik tunniussisoqarsinnaavoq. Qinnuteqaat sanaartorneq pillugu paasissutissanik
sukumiisunik imaqassaaq. Neriorsuut tunngavigalugu aningaasaliissutit Sanaartugassanut
Iluarsagassanullu Aningaasaateqarfimmut nuunneqartassapput.
Naalakkersuisut piginnaatinneqarput ukiumi aningaasanut inatsiseqarfiusumi taassumallu
avataani, Inatsisartut Aningaasaqarnermut Ataatsimiititaliaannut ilisimatitsereernermikkut,
piginneqatigiilluni inissiaatileqatigiiffinnut taarsigassarsisitsinissaminnik neriorsuu-
teqarnissaminnut.
Naalakkersuisut piginnaatinneqarput ukiumi aningaasanut inatsiseqarfiusumi taassumallu
avataani, Inatsisartut Aningaasaqarnermut Ataatsimiititaliaannut ilisimatitsereernermikkut,
sanaartortut inissialiaannik pisinissamut taarsigassarsisitsissallutik neriorsuinissaminnut.
Naalakkersuisut piginnaatinneqarput ukiumi aningaasanut inatsiseqarfiusumi taassumallu
avataani, Inatsisartut Aningaasaqarnermut Ataatsimiititaliaannut ilisimatitsereernermikkut,
piginneqatigiilluni inissiaatileqatigiiffinnut, inissianik attartortittakkanik inissiaatile-
qatigiiffittut atugassaqarlutik tigusunut taarsigassarsisitsinissaminnik neriorsuuteqarnis-



saminnut. Aningaasaqarnermut ataatsimiititaliamit ilisimatitsisoqarneratigut kontumut
pingaarnermut katillugit 80,0 mio. kr.-init angullugit neriorsuuteqarnissamut
Naalakkersuisut piginnaatinneqarput.

Kontumut pingaarnermut 89.72.19-imut 10/40/50 atorlugu sanaartorneq
Naalakkersuisut piginnaatinneqarput ukiumi aningaasanut inatsiseqarfiusumi avataanilu,
Inatsisartut Aningaasaqarnermut Ataatsimiititaliaannut ilisimatitsereernermikkut, inuit
ataasiakkaat, ingerlatseqatigiiffiit aammalu sanaartortitsisut namminersortut allat inissiaa-
liaannut taarsigassarsisitsisallutik neriorsuuteqarnissaminnut, kiisalu inissiat naammassi-
neqaqqammernerminni tunineqartut, sanaartortitsisunit namminersortunit sanaajusut,
sananeqarnerinut taarsigassarsisitsinissaminnik neriorsuuteqarnissaminnut. Naalakkersuisut
piginnaatinneqarput ukiumi aningaasanut inatsiseqarfiusumi avataanilu, Inatsisartut
Aningaasaqarnermut Ataatsimiititaliaannut ilisimatitsereernermikkut, ilaqutariit ataasiak-
kaat illuisa nutaamik sanaat, sanatitsisumit namminersortumit sananeqartut, 34,2 mio. kr.-it
angullugit aningaasalersueqataaffiginissaannut neriorsuuteqartarnissamut aamma
sananeqareersimasut iluarsaassivigineqarnissaannut pitsanngorsarneqarnissaannulluunniit
taarsigassarsisitsinissamik neriorsuuteqartarnissamut.

Kontumut pingaarnermut 90.00.80-imut Aningaasat pilersaarusiornernik
aallartitsinissanut sillimmatit
Naalakkersuisut piginnaatinneqarput Inatsisartut Aningaasaqarnermut ataatsimiititaliaata
akuersineratigut suliniutinik kontumut pingaarnermut missingersuutinut ilanngussami
oqaatigineqartut saniatigut allanik aallartitsinissamut.


